Enno'sa' Kareta
Ipuru Amu'

Ena'

Ekamanin

Enno'sa’ Kareta Ipuru Amu' Ena’ e'menuka'pu
tamu'kuru’ tawon kon Kuari'san ams' ena’',
tewa'nomanin kon epamus wenai Kari'san pe te'to’
kon uya apurito' innonkapai te'san. Imenukanin
uya to' pori'mapitu to' uya apurito' yau Sises Kurai
esi imai ri Papa usenpoikasa' pe tukai' enpoika
tuuya wini kuru. Seri kupu tuuya pi' osorswawon
ton i'nairon ton pi' iyetu'kapita: wapiya, Sises esi
inkero' ri Papa Mumu pe, isenupasa’' ra'pu i'nai
ri main awiri e'nito’ pi', Ikaipunu pi' tekota'mato’
tunmoronka'’ps poro. Papa Mumu pe tesi Ke,
Sises esi eke pe pu'kena' amu' Penaro' Ekonekan
nito' awon kon, insera ams' miri awonsi'’ki Mosi'
ri entai. Itisakon pe, Papa uya Sises ekamasa'
inkero' ri use'man nito' tuarawasomanin pe eke pe

Penaro' Ekonekan nito' awon_kon use'man nito'
turawasoma entai, miri awonsi'ki itosorawano pe,

Sises poro apurinin epika'ti makoi, enari'ke' pe
te'to’ miri awonsi'ki uma'tan nito' piyapai; Sises
si use'man nito' epuru pe esii'ma uya si i'nai ri
epika'tin nito' turu, ento' ipi' pe iye'sa’ ru'pu iku'to’
pe inonkasa' miri awonsi'ki o' ke use'man nito'
Ipuru amu' ipuremato’ ekareei wini.

Ipan pe tunmenuka'pu ennin nan panama iya
apurito' tuuya'nokon yau to' uko'manto’ pe miyari
iu'matu pu'ka pona, Sises pi' tenu kon tutuse, miri
awonsi'’ki imoronkanin pe i'ri ri ekota'man nito'

esi a'tal miri awonsi'ki isi yau tuku'to' kon eporo
tuuya'nokon a'tai. Kareta uta'’koro panaman nito'
miri awonsi'ki isi te'’ku'ton pi' to' pana'ti pe.
Iyawon Ekamanin
Ekamanin: Kurai iyenuka'sa' pe kuru ri Papa
usenpoikato' iwini (1:1-3)
Eke pe Kurai e'to’ insers amu' entai (1:4—2:18)
Eke pe Kurai e'to' Mosi' miri awonsi'ki Isa'suwa
entai (3:1—4:13)
Eke pe Kurai e'to’ use'man nito' turawasomato’
iyayau (4:14—7:28)
Eke pe Kurai e'to’ emenna’ tekonekasa' yau (8:1
—9:22
Ekepe K&rai e'to' use'man nito' pe te'to' yau (9:23
—10:39
Eke pe kui"u apurito' esi (11:1—12:29)
Papa pori'mato’ (13:1-19)
Uta'koron pe ipureman nito' (13:20-21)
Iu'matu main (13:22-25)

Imu Eke Insers Amw' Entaino _
1 Pena Papa uya utamokori kon amu'

auro'kapi'pita’pa pu'kena’ amu' poro turon ni
a'tai'ne, tu'kan wini ri, 2 e'tane si seri ton iu'matua
weyu ton a'tai'ne uyauro'kasa' iya 'nokon Tumu
wini, tunanems'pas tanporon ni anennin pe iye'to’
pe, iporo tanporon ni mi yawiron kaa'pu iya
nane'. 3 Imu esi te'wei'tisen Papa a'’kwarii ke,
miripan esi kuari ri e'to’ e' pe kuru ri, merunti
imaimu erupa' ri tanporon ni uko'mams miyari.
Makoi ekorukato' turw tupo, iyereuta'’pu Eke
emiyats enwo'nets wini Epun po. 4 Miripan si
ena'pu eke pe insers amu' entai, tese' tunanumu'pu
esi eke pe to' ese' entai kasa.

> Apune pura, nai kuri warai inseru pi' ken Papa,
“Umu imiri tikin nan kuru ri; seri pe ikuipunu pe

enasa',””

tawon? Miri pe pura kanan,
“Tkuipunu pe e'to’ oton,
miri awonsi'ki umu pe iye'to’ oton,”t
tawon? 6 Miri awonsi'ki kanan, timarewato' en-
noko Papa uya a'tai non pona,
“Tiwi tanporo Papa inseraui ton napuripitei,”t
ta'puiya. 7 Inseru amu' pi' tuusauroku a'tai,
“Uinseraui ton kups uya a'setun pe,
upoitors ton apo' e'werouwerouma pe,”S
ta iya. 8 E'tane si Imu pi/,
“Papa, ayapon e'to’' oton inke ri, inke ri,
miri awonsi'ki ipokena' pe e'nito' itesa' pe
iwesi yuui pe.
9Ipoken e'nito' i'nunkasa' auya, ipoken pura e'nito’
ewaruma'tisa' auya,
miri pe iyesi pi, Papa, itese' pi' iwe'to' uya
iku'sa' itonpa ton epoi,
imiri tukarapaimai' pori' pe iwesi ekamanin
pe,”"
taiya. 10 Tasa'iya ri mari,
“Itepuru, iyepiya'ti yau non apon nonka'pu auya,
miri awonsi'’ki ka' esi iyemiyata ton
turawasooi ra'pu ton pe.
11 Tyuma'ta ton ni, imiri moro ri;
tanporo pon a'mota kasa ta'mota ton.

* 1:5 Eren 2:7 T 1:5 2 Sanwers 7:14; 1 Kurono'kurus 17:13

I 1:6 Isu'taronomi32:43(LXX) S 1:7 Eren104:4 (LXX) — 1:9
Eren 45:6-7

12 Pon puro'pon e'mepitu kasa e'mepi'to’ auya
oton;
pon usensima kasa isensimato' oton.
E'tane imiri moro miri kasa ri,
jukiii'pamu pen ni,”T
ta iya. 13 Nai kuri warai inseru pi' ken,
“Ereutaki, uyemiyats enwo'netu wini
iyeyaton non turs uya pa'kae pona
a'ta apon pe,”f
tawon Papa? 14 Insera amu' pen pe' kamoro

a’kwaru ton e'turawasomai’ enno'sa’ kon kamo
epika'tin nito' eponin nan apiyo' pe?

2

Panaman Pana Tutuse E'nito' Pe

1Miri peiyesipi', etasa' ra'pu pi' upana kon tutuse
e'nipai'nokon, utano'man pe iyesi namai'. 2 Apune
pura insers ams' usauro'sa’ ru'pu e'sa’ pe iyesi yau
lyawiri e'nito’ kuru, miri awonsi'ki tanporo miri
ton i'kwi'sa’ pe miri awonsi'ki iyawiri pura e'nisa’
uya ipoken ni tukota'mato' eposa’ yau, 3 nai kasa
ekota'man nito' apai ainun ni eke ri epika'tin nito'
anunsa' pura lye'tane? Seri epika'tin nito', wapiya
kuru Itepuru nekama'pu ra'ps, miripan akono-
masa' etanin nu'san uya upana kon ya'. 4 Papa
uya ri kanan ekamasa' miri pona ento' ipikiri ke,
enuminkanin ke, miri awonsi'ki ti'tui' pura eke
tuturawasooi ton ke, miri awonsi'ki Wakua A'’kwaru
nutupitunu ton tutupi'se i'se te'to’ awiri.

Sises Ekoneka'pw Takon Non Kasa

T 1:12 Eren 102:25-27 (LXX) i 1:13 Eren 110:1

> Inseru amu' ena' oru twuye'ton nonkasa'
iya pura iyesi, itesa' pe to' e'to’ pe, usauro'ni
nanemnokon ipi'. 6 E'tane, moro ipata esi miri
ka'pon uya ekamasa' na'ne'iyai ri:

“Nai pan ka'pon ipi' iusewankama pa,
miri pe pura ka'pon mu imainanpa pa?
7Mara ru'kwi aiko pe ikoneka'pu auya inseru amu'
o'no;
aruko'tipu auya eke pe iku'to' ike ke miri
awonsi'ki inamato’ ike ke;
8 miri awonsi'’ki tanporon ni nonka'pu auya
i'ta o'koi',”*
tawon. Tanporon ni nonka twuya yau iyo'koi’,
Papauyai'ririnonkasa' puraiyesiinnonka'pu pen
itena'. Miri ri e'tane, tanporon esa' pe ene pura ri
iyesi. 9 E'tane Sises ene'nokon, mara ru'’kwi aiko
pe insera amu' 0'no ikonekasa' ru'puy, itaruko'tisa’
si a'’kwa ke miri awonsi'ki inamato' ke, apune pura
uma'tan nito' yau iyekota'masa’ pi', Papa uya waku
nonkasa' wini tanporon kon iwano' pe uma'tan
nito'i'tuto’ pe iya.

10 Waku pe ri Papa esi'pu tu'kan kon tumunki
amu' nee'pu iya eke pe to' ku'to' ya', Sises ri
kuri ri itiwano' miri awonsi'ki iporo tanporon ni
uko'manto’, uya to' epika'tito’ esa’ kuu'pas waku pe
iyenato' pe iyekota'ma wini. 11 Asa'ri ri kuri waku
pe ka'pon amu' konekanin miri awonsi'ki kamoro
waku pe ikonekasa' kon esi tikin ni ri iyamutu pe.
Miri wenai, Sises iplyitu pura iyesi takon non pe to'
esaku tuuya pi'.

12 “}yese' ekama uya miri uyakon non pi';

* 2:8 Eren 8:4-6 (LXX)

iyamurasa' kon rau ayapuripitu pe userenka

miri,”T

ta iya. 13 Miri awonsi'ki kanan,

“Apurito’ uya pe iyesi miri.”}

Miri awonsi'ki,

“Seri yau e'al', Papa nutura'san mure amu' pokon
pe,”g

takapu iya.

14 Kamoro si mure amu' esi pi' ka'pon amu'
pe, tupun ke miri awonsi'ki tumunu ke, to' kaisa
ri iyekoneka'ps, twuma'ta wini uma'tan nito'
meruntirs esa' pe te'sen—Makoi—ma'tanu'to’ pe
tuuya, 15kamoro ita'sisa’ pe te'san uma'tan nito' pi'
enari'ke' pe tesi kon wini mo'ka pe. 16I'nairi sa'ne
siiyesiinsers amu' pika'tiiya pen, e'tane Epura'an
payan ton pika'ti iya. 17 Seri wenai takon non
kasa iyekoneka'pu tanporon yau ri, isentu'kena’
pe miri awonsi'ki Papa Maimu awiron pe use'man
nito' tarawasomanin epuru pe te'to’' pe, iyapiyo'
pe tesi yau, ka'pon amus' konekanin pe ipokon
pe to' makooi apai.* 18 Apune pura kuri ri niri
ekota'ma'pu Makoi uya i'tupita a'tai, kamoro nin
si Makoi ni'tupitans ton pika'ti iya miri.

3

Sises Eke, Mosi' Entaino
1 Miri pe iyesi pi', waku ton utonpa ton, Papa
neki'ma'san, iusenuminkato' kon ikonekati' Sises

T 2:12 Eren22:22 ¥ 2113 Aisaya8:17 S 2:13 Aisaya 8:18
* 217 ka'pon amu' konekanin pe ipokon pe to' makooi apai;
miri pe para, Papa uya kota'man nito' imi'pananin, umakooi kon
mo'kanin.

pi, itekare ekamai' enno'sa’ miri awonsi'ki Papa
ena' use'man nito' terawasomanin epuru, ina
nekamanu. 2 Tanunnin pi' tuusauroku'pu awiri
iyesi'pu, Mosi' esi'pu kasa tuusauroks'pu awiri tan-
poron yau Papa iww' tau. 3 Sises i'tusa’ esi'pu
eke pe tunamasen pe Mosi' entai, iuti aminin
uya tanamato' eporo kasa eke pe iuti nama en-
tai. 4 Apune pura tanporo iuti ton amisa' miri
ka'pon uya, e'tane Papa esi tanporon ni aminin
pe. > Mosi' esi'pu tuusauroku'pu awiri ipoitora pe
tesi pi' tanporon yau Papa iwu' tau, ekama pi' seri
enta' usauro'nito' ipi' pe te'sen. ¢ E'tane Kurai esi
tuusauroku'pa awiri imu pe, Papa iww' esa’ pe.
Miri awonsi'ki urinokon esi itiwu' pe, uta'sin nisa'
pe iyesi yau enari'mura e'nito’ pi' miri awonsi'ki
e'ku'nito’ utapurin nane' ipi' pi'.

Panaman Apurinin Pe Pura E'ni Namai'
7Miri si, Waku A'kwaru nikayai'ne' kasa:

“Seri pe, imaimu eta auyanokon pe iyesi yau,
8ijyewan kon ku'sa'mantanu'tuu,

ilwari'nokon e'pai iwesi'pa kon kasa,
ili'tuto’ kon a'tai rimono' tau,

9 ikuipunu kon amu' uya ui'tupitu'pu miri awonsi'ki

ui'tui'se to' esi'pu na'ne'yau,
miripan kon uya unkupunu ene'pu 40 kaisa ri
wuipiya yau.

10 Miri pe iyesi pi', miri a'taino kon pi' usakorota'pu,
miri awonsi'ki, ‘Teutano'masen ni to' ewan,
uyeserui'tusa' to' uya pura riiyesi,’ ta'pu uya.

11 Miri si, usakorotasa' yau usauroks'pu kuru ri,

3:2 Nonpa 12:7

‘To' ewonto' oton pen ni umoronka'to' ya'y
ta'pu uya,””
tawon.

12 Ti'tui' e'ti', utonpa ton, iri pe inu' ri kuse'nin,
apurinin pe pura itewan tera'tisen pe Papa
tuuko'mansen piyapai. 13 E'tane wui kaisa ri
itonpa kon ipori'mati’, “Seri pe,” tato' esi koro'tau,
makoi uya enku'tin nito' uya asa'mantanuekus kon
namai'. 14 Kurai pokon pe enan nisa' seri uta'sin
nisa' merunti pe wapiya uyenu kon yau iye'sa’
ru'pu pu'ka pona. 15 Seri pe kuru ta nesiine' kasa:
“Seri pe imaimu eta auya'nokon pe iyesi yau,

iyewan kon ku'sa'mantanu'tau
iiwano' kon pe e'pai iwesi'pu kon a'taino kasa,”t
tawon.

16 Inu' yan uya eta'pu miri awonsi'ki tiwano' kon

pe e'pai to' ena'pu? Kamoro pen pe' Mosi' nari'san
Isi' apai? 17 Miri awonsi'ki ina' yan pi' isakorota'pu
40 kaisa ri waipiya? Kamoro pen pe' imakoitasa'
kon rimono' tau, itekepu pe ita'po'sa’ kon? 18 Miri
awonsi'ki ing' yan pi' Papa uya usauroku'pu to'
ewonto' oton pen pi' tuumoronka'to’ kon ya' ta?
Kamoro pen pe' imaimu awiron kon nua'san pen?
19Miri si ene'nokon to' ewomu poken pura iyesi'pu,
apune pura to' uya apuri pura iyesi pi'.

4

Sapa’ Pi' Papa Munki Amw' Umoronka'to’

1 Miri pe iyesi pi, moro ri mari isauro'sa’
ipi' umoronka'nito' esi pi', ti'tuse enipainokon
eporo poken pura auta'mo'kasa’ kon esi namai'.

* 3:11 Eren 95:7-11 (LXX) T 3:15 Eren 95:7-8 (LXX) 3:18
Nonpa 14:1-35



IPURU 4:2 ix IPURU 4:10

2 Uri'nokon ni niri pi' itekare usekamasa' miri,
to' esi‘pa na'ne' kasa; e'tane itekare to' neta'pu
esi'pu iTi pe pura ri to' pona, apune pura kamoro
etanin nu'san uya a'si'sa’ para iyesi'pu apurito’
tuuyanokon pokon pe. 3 Seri pe nin si uri'nokon
apurinin na'san ewoms miri umoronkanito' ya',
Papa uya tasa' na'ne' kasa,

“Miri si ekama'pu uya usakorota pe usauroks yau,
“To' ewonto' oton pen ni umoronka'to' ya', ”*
tawon. Miri awonsi'ki iturawasooi ri u'ma'sa’
e'tane non e'kaa'pu si'kiri. 4 Apune pura isauro'sa’
mi airi ri 7 pe iku'nin wui pi' se ton main yau:
“7 pe iku'nin wul yau Papa ereuta'pus tanporo
tuturawasooi ton apai,”T tukai'. 5 Miri awonsi'ki
serinane' epoite'sen yau taiya, “To' ewonto' oton
pari pen ni umoronka'to' ya',” ta.

6 Moro ri iyesi turon kon ni ewonto' oton miri
umoronka'nito' ya', kamoro ipana ya' itekare
usekamasa' kon nu'san ewonsa' pura iyesi, apune
pura main awiri pura to' esa' pi'. 7 Miri pe iyesi
pi', Papa uya kanan turon ni wui tuka'sa’, “Seri pe,”
tato', emennu'pua kuru ri isauroku'pu Tepi' poro,
wapiya ri ta nesiine’:

“Seri pe, imaimu eta auyanokon pe iyesi yau,
iyewan kon ka'sa'mantanu'tuu,”}

tukai'. 8 Apune pura Isa'suwa uya to' umor-

onka'to' pe to' ku'sa’ yau, Papa nusauro'kapui'no

pen kanan turon ni wui pi'. 9 Moro ri iyesi Sapa’ pi'

umoronka'nito' Papa munki amu' iwano'; 10apune

* 4:3 Eren 95:11; apune, v. 5 niri enka'ki. T 4:4 Iseneses

2:2 apune, v. 10 niri enka'ki. i 4:7 Eren 95:7-8 (LXX) 4:8
Isu'taronomi 31:7; Isa'suwa 22:4

pura inu' ri tewonsen Papa umoronka'to' ya' ri
kanan umoronkapu miri tiwano' tuturawasooi
apai, tuturawasooi apai Papa esi'pu kasa. 11 Miri pe
iyesi pi', ewon nito' kon pe usi'tunpai'nokon kuru
ri miri umoronka'nito'ya', inu' ri uta'mo'ka pe iyesi
namai' Esuweras ams' nukuu'ps main awiri pura
te'se rimono' tau pikiri te'se.

12 Apune pura Papa maimu esi nurinan miri
awonsi'ki iku'nin. lyike' isi'ratol pokon iyi supara
entaino, ewan miri awonsi'ki a’ kwars ri i'monin,
i'pu miri awonsi'ki ku'naai ri; ewan eseru miri

awonsi'ki usenummkan mto almenkamn ni. 13¥'ri
ri tanporo iye'ka'sa’ yau na'ne' e'so'namu pura ri

iyesi Papa enu apai. Tanporon ni e'niponkasa’
miripan esi kipo'po ri kuri usekaman nito' kuru ri
ipi' enu yau.

Sises, Eke Kuru Use'man Nito' Tarawasomanin
Epuru

14 Miri pe iyesi pi', eke kuru si use'man nito'
turawasomanin epuru esa' pe e'ni pi|, itisa' na'ne’
Epun pona,$ Sises, Papa Mumu, uta'sinpai'nokon
merunti pe ekama na'ne' apurito' pi'. 15 Apune
para use'man nito' turawasomanin nan epuru
upi'nokon i'si'mura eni pi' tuusentu'masen pen
pe pura te'sen esa' pe e'ni pi, e'tane urinokon
kasa ri mari tanporon yau ri i'tupi'nito’ yau iye'sa’
ru'pu—e'tane ri imakoitasa' ru'pu pen. 16 Waku
nonkasa' na'ne' apon pona riken utinpai'nokon
uyenu kon yau te'se, isentu'mato’ miri awonsi'ki
waku nonkasa' iya epoto' pe upika'tinin kon pe
upika'tinin kon i'se kuru e'ni a'tai.

4:10 Iseneses 2:2 § 4:14 Epun pona; miri pe pura, Epun awiri

%)

1 Tanporon kon ni Papa ena' use'man nito'
turawasomanin nan epuru ton esi anunsa' kon
pe ka'pon amu' koro'tapai, miripan esi anunsa’' pe
to' iwano' pe iku'nin pe Papa winikul' te'sen,
to' nutursnue miri awonsi'’ki to' use'mato’ ike
makoi esi pi'. 2 ¥si'mun yai esii'ma kamoro i'tu
iya pura na'ne' nan koneka iya miri awonsi'ki
nutano'mayaine' nan, apune pura temiri esi pi'
i'si'mura e'nito' yau. 3 Seri wenai tumakooi iwano'
pe tuwuse'mato’ tura iya, ka'pon amws' makooi
iwano' pe ri niri itura iya.

4Inu' uya ri seri itepuru pe e'ni namato' anumu
pura iyesi tiwano' pe; Papa uya riken iki'ma,
Eran esi'pu kasa. 5 Miri kasa ri mari, Kurai, ti-
wano' pe eke pe tuku'to' ipi', Papa ena' use'man
nito' turawasomanin nan epuru pe iyena'pu pen.
E'tane Papa uya,

“Umu imiri tikin nan kuru ri;
seri pe ikaipunu pe enasa' seri,””
ta'pu. 6 Turon ni airi,
“Imiri esi Papa ena' use'man nito' tarawasomanin
pe inkero' pe ri,
Meru'kisite' kasa kuru ri,”t
tasa'iya.

7Sises uko'mamu a'tai non po, iyipuremapitu'py,
isennapitu'pu eke pe twuki'pinunpi'se, tenuku'mi
tenno'se kuri, tupika'tinin pi' uma'tan nito' apai,
miripan maimu useta'pu apune pura iye'tusa’ pi'
Papa ena'. & Imu pe ri iye'tane, main awiron

5:3 Ripaiti'kas 9:7 5:4 E'sotas 28:1 * 5:5 Eren 2:7 T 5:6
Eren 110:4 5:7 Ma'siu 26:36-46; Ma' 14:32-42; Yru' 22:39-46

pe te'sen pe isenupa'pu tekota'mato’ wini, 9 waku
pe nin si tekonekasa' ya', iyena'pu nin si inkero'
pe ri epika'tin nito' purakon pe tanporo tumaimu
awiron kon iwano' pe, 10 miripan nin si ese'ti'pu
Papa uya miri, use'man nito' tarawasomanin nan
epuru tukai', Meru'kisite' kasa kuru ri.

Panaman Uta'mo'kan Namai'
11Eke pe kuru ina usauro'to’' man seri pi', e'tane

ekama poken pura risa'man pe riiyesi, apune pura
tinin pi' ri tausenupasan pe iwesi kon. 12 Seri a'tai
ri, ti'sa pe iyenasa' kon nesii'no, e'tane iyenupanin
kon ni i'se iwesi kon iye'sara'ti si'kiri ri kanan
Papa Maimu i'nairon pi'. Mana' ri mari i'se
iwesi kon, sa'man kiyari pen! 13 Inu' ri mana'
pi' nuko'manyai'ne’, mure pe ri mari nane' esi
miri ipoken e'nito' pi' usenupan nito' to'ka'ns'sa’
iya pura ri mari. 14 E'tane sa'man kiyari esi miri
iyaku'pusa’ kon iwano' pe, inke apuri tuuyanokon
ke isenupasa' kon, wakua miri awonsi'ki iri ka' se
wa tawon nan pe.
6

1 Miri pe iyesi pi', e'sara'tin pe Kurai pi'
usenupan nu'pu tuninse, iyaku'pusa’ pe e'nito’
ya' utinpai'nokon, iyapon pe kanan era'tin nito'
uma'tan nito' ya' anin nukupunu tuka'pai'nokon
pura,” miri awonsi'ki Papa apurito’, 2 epa'taisiman
nito' pi' usenupan nito',f miya' tuto' pi', iyeri'sa’
e'mu'sa'’kato’ pi’, miri awonsi'ki siyaro' eseru

* .
5:13 1 Koren 3:2 6:1 Uma'tan nito' ya' anin nekupunu
tuka'painokon pura; miri pe pura, tuwotori'pi kenan pen ni eseru

apai T 6:2 epa'taisiman nito'; miri pe pura, ekorakan nekupuns.

aimenkato' nonkapai'nokon. 3 Iku'pai'nokon,
Papa uya ta pe iyesi yau.

4 Tye'kupu poken pura iyesi kamoro a'kwa yau
iye'sa’ ru'san, Epun pon repan nito' onpanin
nu'san, Waka A'kwarua epoka'nin nu'san na'po
to' utamo'kasa' tupo. ° I'mai ri iyesi kamoro
waku Papa Maimu onpanin ns'san miri awonsi'ki
seri enta' tuuye'ton pana'pano. 6 Miripan kon si
uta'mo'kasa’ pe iyesi yau, i'nai ri iyesi to' na'po
pura iyesi, apune purat tuma'tanunin kon pe to'
uya kanan Papa Mumu pokapi'kapu kurusu' pona,
miri awonsi'ki annau to' uya ipiyi'na'kapu ri mari.

7 Non inke ri tupona twuta'mo'kasen tuna
ensinin miri awonsi'ki kiyari konekanin kamoro
iyemaina'tisa’ kon iwano' pe, uya Papa uya
tupuremato’ eporo. 8 E'tane non, imi'ni'ta miri
awonsi'ki a'sini'ta a'tane'nin esi miri iri pe, isi
tupa’nu'se’ yau. Iu'mata yau tepo'ti ton pe.

9 Seri kasa ri ina usauro'tane, utonpa ton amu'
ra'kwi, ina enu yau ri waku iwa ton esi imiri'nokon
pi'—waku ton epika'tin nito' pikiri nuye'ai'ne'.
10 Papa kuri ri ipoken pura iyesi ta pokena'
pen ni ipi'; iturawasooi kon nu'pu miri awonsi'ki
i'munkato' auya'nokon inenpoika'pus kon imunki
amu' pika'ti'pe auya'nokon, miri awonsi'ki ikupu
pi' ri me'atuine' pu'tika'nuka iya pen ni. 11 Ina
man akaisarinokon seri kuru kups auya'nokon
i'se ari'kena' pe iu'matue pona ri, iye'ku'to’ kon
konekanin pe i'nai ri. 12 Emiya'ne' pe iyena kon
i'se pura ina man, e'tane kamoro apurito’ miri

¥ 6:6 apune puara; miri pe pura, koro'tau. 6:8 Iseneses 3:17-18



IPURU 6:13 xiv IPURU 6:20

awonsi'ki tauseta'kai' pura ipi' usauro'nisa’ ru'pu
eponin nu'san kasa e'ti'.

I'nairon Papa Usauro'sa’ Ru'pw Iku'to’ Pe Tuuya

13 Papa uya Epura'an auro'ka a'tai tunku'ton pi',
tunesa'ton eke tentaino pura iyesi pi', tumiri pe ri
iye'sesaku'puy, 14 “Uri pe kuru ri ipurema uya miri
awonsi'ki tu'ke ri apayanu'ti uya,”S tukai'. 15 Miri
pi' si tuuseta'kai' pura tenuriku tupo, Epura‘'an uya
siiye'kupu tukai' tauro'kasa' ru'pu eporo'ps.

16 Ka'pon amu' uya tunkupunu kon ekama eke
pe tentai'nokon te'san ese' yau, miripan uya nin si
isauro'sa’ ra'pu meruntitanuka miri, miripan uya
tanporon ni e'sei'pi'nito’ ereutanukua. 17 Apune
pura tunekama'pu usensima pura iyesi tukai' epo-
ton kon uya i'tu i'se tesi wenai, tauusauroku'pu
akonoma'pu iya ikupu uya kuru tukai'. 18 Papa
uya seri kupu uya tasa’, miripan e'kupu kuru
ri tasa' iya. Seri asaron usensima pura iyesi,
apune pura kasi pe Papa esi poken pura iyesi.
Miri pe iyesi pi', uri'nokon yainunsa' kon inota'
e'se'na uya emenna' pe merunti pe e'nito' anums,
apune pura uta'sin ke isauro'sa’ pi' miri itenu yau
esii'ma. 19 Seri si e'ku'nito’ esi uya'kwara kon
a'sinin pe, pana' pe, aka'ne' pe pen. Tewonsen siya
ri iwapu enta’, 20 Sises, ewomu'pu urawiri'nokon,
uiwano' kon pe na'ne' ya'. Iyenasa' si Papa ena'
use'man nito' turawasomanin nan epuru inkero'
pe, Meru'kisite' kasa kuru ri.

§ 6:14 Iseneses 22:16-17 6:19 Ripaiti'kas 16:2 6:20 Eren
110:4

7

Meru'kisite’, Papa Ena’ Use'man Nito
Turawasomanin
1Puse ri Meru'kisite' esi'pu Seren po kin pe miri
awonsi'ki use'man nito' turawasomanin pe, Eke
Kuru Papa iwano' pe. Epura'an eporo'pu iya kin
amu' ewa'noma tupo to' enu entai tenai' iyenna'po
koro'tau, miripan purema'ps iya, 2 miripan
repa'’pe Epura'an uya 1/10 kaisa ri tanporon
apai. Itese' wapiya na'ne' esi miri, “Ipoken te'sen
kin,” ta e'kwa pe; “Seren pon kin,” ta esi kanan,
“kin, tuusewankamai' pura e'ni esa',” ta e'’kwa pe.
3 Kuri ri mu ru'pu miri pe pura kamoro imunki
ru'san ta poken pura riiyesi Meru'kisite' pi', iweyu
epiya'ti'pu pura ri miri pe pura iko'manto’ u'ma’'sa’
tato' pura ri iyesi, Papa Mumu kasa ri, use'man
nito' turawasomanin pe moro riiyesiinkero' pe ri.
4 Eke pe kuru ri iyesi'py, tapai: Epura'an, uta-
mokori kon uya irepa'pu 1/10 kaisa ri teyaton non
enapai tunmo'ka'pu ke! 5 Main, Mosi' winon nin
si esi Ripai payan use'man nito' turawasomanin
nan pe iyenasa' kon uya 1/10 kaisa ri to' uya
amuranu'to’ pe ka'pon amu' piyapai—tutonpa kon
amu' ri—Epura'an si'kiri ri to' u'tisa’ e'tane. 6 Puse
ri ka'pon uya Ripai pa pe te'to’ e'ma'pukasa’ purari
iye'tane, miri ri e'tane 1/10 kaisa ri Epura’an wini
amuranuku'pa iya miri awonsi'ki ipurema'pu iya,
Papa uya tauro'kapi'sa’ ton nu'pu esa' pe te'sen.
7Tkasima pura, aiko purema'pu eke pe te'sen uya.

8 Tikin nan esi 1/10 amuraneks teri'san kon ni
ka'pon amu' uya; e'tane turon ni pe Kuri, nurine

[

iyesi tato' uya amuranuku. 9 Ka'pon uya ri ta
poken iyesi, Ripai kuri ri 1/10 amuranuks pi' na'ne’
uya 1/10 e'ma'pu Epura'an poro, 10 apune pura
Meru'kisite' uya Epura'an eposa’ a'tai, Ripai esi'pu
tutamokori pun yau ri mari.

Sises, Meru'kisite’' Waraino

11Waku pe ekonekan nito' e'seporo pe iyesi yau
Ripai payan esi use'man nito' tarawasomanin nan
pe koro'tau (miri poro main e'tura'pu ka'pon ams'
ena’), i'rito' pe ken si turon ni kanan use'man nito'
turawasomanin uyepu i'se eni'pug—Meru'kisite’
waraino kuru, Eran waraino pen? 12 Apune pura
si Eran poro use'man nito' turawasomanin ye'
pe te'sen usensimasa' a'tali, main ni niri usensi-
mato' pe iyesi. 13 Sises si, seri ton usauro'sa'
na'ne' ipi' esi tuponaron ni turon ni ko' ri, miri
awonsi'ki miri ko' awon ni e'turawasomasa’ pura
iyesi use'man nito' apon po. 14 Apune pura i'tu
ri uyepuru kon u'tisa' Isuta ko' wini, miri ko'
amu' pi' Mosi' usauro'sa’ pura ri iyesi use'man
nito' turawasomanin nan pe. 15 Miri awonsi'ki
ina uya tasa' nane' esi waku pe tenka'sen pe ri,

turon niuse'man nito' tarawasomanin Merwu'kisite'
waraino usenpoikasa' pe iyesiyau, 16kuri use'man

nito' turawasomanin pe iyenasa' main wini ita-

mokori ton e'sa’ wenai pen, e'tane tu'ma'sen pen

uko'man nito' meruntira wini. 17 Apune pura

isekamasa':

“Imiri esi use'man nito' tarawasomanin pe inke ri,
Merw'kisite' kasa kuru ri,”*

tukai'.

* 7:17 Eren110:4

18 Wapiyaro' main, Mosi' winon utamasa' apune
pura i'simura miri awonsi'ki pika'tinin pe pura
iyesipi' 19 (apune pura main uyai'ri konekasa' pura
iyesi waku pe), miripan waku pari nin si e'’ku'nito’
ekamasa', a'’ko pe nin si Papa piya' une'nin kon.

20 Iye'ku'to' pe ikupa uya ta Papa uya
a'kiri iyekonekasa'! Turon kon use'man nito'
turawasomanin nan ekonepitua'pu iye'’ku'to’ pe
ikupu uya ta Papa uya a'kiri pura. 21 E'tane Sises
ekoneka'pu use'man nito' turawasomanin pe
iye'ku'to’ pe ikupu uya ta Papa uya a'kiri, ta'pu iya
ipi' a'tai:

“Itepuru uya iye'ku'to’ pe ikups uya tasa/,
miripan uya teseru ensima pen:
‘Imiri esi use'man nito' turawasomanin pe inke
ri’ ”"-
tasa' iya. 22 Apune pura seri tasa' pi', Sises
ekonekasa' waku kuru nin ekonekan nisa' wapi-
yaro' entaino ekamanin pe.

23 Miri si, tu'ke ri kamoro use'man nito'
turawasomanin nan esi'ps, apune para uma'tan
nito' uya to' uko'mamu tuturawasooi kon kupwu
pi' poken pura ikupu wenai; 24 e'tane si, Sises
uko'mamu pi' inke ri, akanero' pe pura nin si
use'man nito' tarawasomanin ye' pe iyesi. 25 Miri
pe nin si iyesi pi', kamoro Papa piya' tuuye'san
tuporo pika'ti iya miri tenuka'nu'se kuru,¥ apune
pura tiwiri ri tauko'mamu pi' to' pona usennan pi'.

26 Puyse ri warai nin si use'man nito'
tarawasomanin nan epuru uya 1'se e'nito' eporo

miri—kuri waka pe na'ne’, i'ri iri pun ni, esukenan

T 7:21 Eren110:4 i 7:25 tenuka'nu'se kuru; miri pe pura, tiwiro'
pe

ni, tumakooikena' nan piyapai iyemo'kasa’, ka'
enta' ri iyenu'sa’. 27 Turon kon use'man nito'
turawasomanin nan epuru ton kasa pura iyesi,
wul kaisari ri use'man nito' ton turawasomato'
iya pura iyesi, wapiya tumakooi iwano' pe
miri awonsi'ki ka'pon amu' makooi iwano' pe.
To' makooi iwano' pe iye'turu'pu tikin ite'’kwa
tunakonomaton pe pura ri tumiri pe use'man
nito' ike pe. 28 Main uya i'si'munon ka'pon amu'
anumu use'man nito' tarawasomanin nan epuru
ton pe; e'tane iye'to’ pe tawon, iye'sa’ na'ne' main
ekoneka'pu tupo, uya Imu anumu'py, iyekonekasa'
waku pe inkero' pe.

8

Sises, Emenna’ Ekonekan Nito' Epuru

1Se kuru sa'ne taina uya: Puse ri warai use'man
nito' turawasomanin nan epuru esa' pe e'ni, iy-
ereutasa’ ra'pu enwo'ne' miya' wini eke pe kuru
te'sen ye' apon po Epun po, 2 te'turawasomasen
ipureman nito' iww' tau, i'nairon kuru ta'porin,
Itepuru ri ni'mu'sa’ka’ps, ka'pon ni'mu'sa’ka’pu
pen.

3 Tanporon kon use'man nito' turawasomanin
nan epuru pe anensa' uya asa'ri ri tutusen miri
awonsi'’ki use'man nito' ike turs, miri kasa ri si
puse ri nututon ni mari esi'pu. 4 Non po iyesi
yau, use'man nito' turawasomanin pe pura ri
iyesi miri, apune pura moro ka'pon amu' esi pi'
tutusen tunin nan pe main uya ekamasa' awiri.
5 To' e'turawasoma Epun pon ipureman nito' iws'

7:27 Ripaiti'’kas9:7  8:1 Eren 110:1

a'’kwaru'pu tau ri, ikasa ipatakasa' pe te'sen. Miri
pe iyesi pi', Mosi' panama'ps miri ipureman nito'
iwa' ami pi' iyekoneka koro'tau: “Menei’, tan-
poron ni koneka auya, iyena' wa' po enpoika'pu
na'ne' kasa ento' auya ipi' pe,”™ tukai'. 6 E'tane
Sises turawasooi ineporo'pu esi eke pe Mosi'
turawasooi entai, waku kuru ekonekan nisa' Papa
winon eposa' iya tuntaton eke pe penaro' en-
tai, miripan e'tasa’ waku ton kuru nin e'ku'to’ pi'
isauro'sa’' po.

7 Apune pura wapiyaro' ekonekan nito' esi yau
waku pe, turon ni ne'warinpai'no pen ni. 8 E'tane
Papa uya iri eporo'pu tumunki ams' pi', miripan
uya ta'ps,

“Iweyu uye'ni pi' man, ta pi' [tepuru man,
emenna’' ekonekan nito' konekato' uya weyu
Esuwera amu' pokon pe,
miri awonsi'ki Isuta ams' pokon pe.
9To' tamokori ton pokon pe unkoneka'pu
ekonekan nito' waraino pen,
to' emiya pi' to' a'si'pu uya a'taino
to' ato' pe uya Isi' apai,
apune pura tumiri'nokon pokon pe ekoneka a'tai
tuusauroku'pu kon awiri pura to' esi'pu,
miripan kon piyapai era'ti'ps,
ta Itepuru uya.
10 Se si seri ekonekan nito' konekato' uya Esuweru
amu' pokon pe,
miri pata'pu pe, ta Itepuru uya,
Umaimu nonka uya miri to' usenuminkato' ya'
miri awonsi'ki imenuka uya to' ewan pi'.
To' e'to’ itese’ pi' pe e'to’ oton,

* 8:5 E'sotas 25:40

miri awonsi'ki umunki amu' pe to' e'to’ oton.
11Seri enta' ka'pon uya tutonpa enupato' oton pen,
miri pe pura ka'pon uya takon enupato' oton
pen, ‘Itepuru i'tuki,’ tukat',
apune pura tanporo to' uya ui'tuto’ oton
sepan kon apai eke ton pe kuru te'san pona ri.
12%ri to' eseru pi' usentu'mato’ oton,
miri awonsi'ki uyenu yau to' makooi ku'to'
uya oton pen ni miri enta’,”T
tasa'.

13 Seri si ekonekan nito' esaku iya wini
“emenna’,” tukai', wapiyaro' ku'sa' iya tapurisen
pe pura; miripan si tapurisen pe pura te'sen miri
awonsi'ki ipooi'pi pe te'sen pura iyena seri pe ri.

9

Apuripita, Non Pon Ta'porin Tau

1 Seri si wapiyaro' ekonekan nito' esi'ps,
teseru ke Papa apuripi'to’ esi'pa miri awonsi'ki
ipureman nito' iwu' seri non pon kanan. 2 Ta'porin
i'mu'sa'’ka'pu. Wapiyaro' iwa'ku'sa’ tau raan'pu
apon esi'pu, miri awonsi'ki tepura miri awonsi'ki
ipuremasa’ pureti; seri esake miri Waku Pata,
tukai'. 3 Isakon pe te'sen iwapu entau iwa'ku'sa’
kanan esaku esi'pa Ipan Waku Kuru Pata, tukai',
4 miri yau koru pun konekasa' use'man nito' apon
a'po'nan kirii'nunpato' ipo, miri awonsi'ki koru ke
ipi'pi'tisa’ ekonekan nisa' en. Seri yau kanan koru
pun konekasa' samaku pe yau “mana” tato' to' yu
pe iye'sa’ ru'pu esi'py, Eran yuul iyenpurukutasa’

Jr 8:12 Iseremaya 31:31-34 (LXX) 9:2 E'sotas 26:1-30; 25:31-40,
23-30 9:3 E'sotas 26:31-33

rua'py, miri awonsi'ki ti' amua' ekonekan nito'
apon ton. > Miri iten puro'po ika'sa' ton inseru
amu' Akwa iwano' ton esi'pw, iri pe e'ni'pu apai
ekonekan pata'se' epoino.” E'tane seri ton ekama
poken pura man tanporo seri pe.

6 Seri kasa si ikonekasa' ya', use'man nito'
turawasomanin nan ewomu isi‘pakiri ri kipo'pon

iwa iwaku'sa’ ta' tuterawasooi Kkon ku'se'na.
7E'tane use'man nito' tarawasomanin nan epuru

riken ewoms i'nawon iwa'kua'sa’ ta' tikin ite'’kwa
riken wuipiya yau, mun esa' pe kuru itito' pe iyesi
tuntuton pe tumakooi epe'pu pe miri awonsi'ki
ka'pon amu' makooi epe'pu pe to' nukupu'pu
i'tui'ma pura ri. 8 Waku A'kwaru uya enpoika'pu
seri wini Ipan Waku Kuru Pata e'ma uta'kokasa'
pura iyesi moro ri mari wapiyaro' tuponaron
iponaro' ta'porin esi pi‘ 9 Seri seri, seri a'taino
ekamanin, tatusen, use'man nito' ike itusa’ ru’pu
uya apuripinin nan ewan konekasa' pura iyesi.
10 Kiyari pe ri nin miri awonsi'ki tensisen pe ri nin
iyesi'py, ekorukan pe ri—kipo'pon eseru pe ri nin
emenna' eseru weyu e'seporo pona ri.

Kurai Munu

11 Kurai wuye'sa’ a'tai wuse'man nito'
turawasomanin nan epuru pe wakua ton seri
yau iyenaka'sa' name' tonT iwano' pe, iti'pu eke
kuru ipan pe waku pe te'sen ta'porin ka'pon

9:4 E'sotas 30:1-6; 25:10-16; 16:33; Nonpa 17:8-10; E'sotas 25:16;
Isu'taronomi 10:3-5  9:5 ekonekan pata'se’ epoino; miri pe
pura, pi' wanni usentu'man apon. 9:5 E'sotas 25:18-22 9:6
Nonpa18:2-6  9:7 Ripaiti'kas 16:2-34 T om iyenaka'sa' nane'
ton; miri pe pura, seriya' tuuye'ton.

nukoneka'pu pen awiri, seri ri ika'sa’ pu'ka ta
pen sane. 12 Kapirita munu miri awonsi'ki
paka mure munu wini iyewomu'pu pen; e'tane
iyewomu'pa Ipan Waku Kuru Pata ya' tikin ite'’kwa
tunakonomaton pe pura ri tumunua wini ri, tiwiro'
pe ri uye'mato’ kon tepose. 13 Kapirita amu' munu
miri awonsi'ki warawo' pe te'sen paka amus' munu
miri awonsi'ki paka mure po'tisa’ urumirs'puui
tura'pi'sa’ kamoro iri pe te'sant korskanin pe iri
apaito' e'to’ pe waku pe kipo'po. 14 Miri entai kuru
ri nin si Kurai munu, akanero' pen Iya'’kwaru
awiri iye'tusa’ ru'pu tiwano' pe tumaku'pi ke pura
Papa ena', uya uyewan kon koruka, unkupunu kon
uyanin kon uma'tan nito' ya' apai,$ Papa nurinan
apiyo' pe e'nito’ pe!

15 Seri wenai Kurai esi emenna' ekonekan nito'
yau iporo e'nito' pe, kamoro si iki'masa’ kon uya
iye'kupu tukai' auro'kasa’ kon uya tutusen epoto’
pe siyaro' ri—seri si tuuma'tasa’ pi' to' epe' pe to'
mo'kanin pe makoi, to' nukups'pu apai wapiyaro'
ekonekan nito' o'noro esii'ma.

16 Eri'nisa’ a'tai tenonkasen imamin nu'pu
wanni karetaai esi a'tai, i'nai ri pe' inonka tawon
nu'pu eri'kaa’pu tukai' ti'tusen pe iyesi, 17 apune
pura inonkasa' anunto' pe iyesi, tawon nu'pu
eriku'pu a'tai riken; nurine tawon nu'pu e'tane
pura. 18 Miri wenai wapiyaro' ekonekan nito'
e'kupu pura iye'pitu’pu miri mun e'’kwansa' pura
iye'tane. 19 Mosi' uya tanporon ni apiyontin nito'

913 iripete'san; ike'ike pe te'sankasate'san ~ 9:13 Ripaiti'kas
16:15-16; Nonpa 19:9, 17-19 § 9:14 Uma'tan nito' ya' apai; miri
pe pura, i'Ti ku'nin pen ni iku'to’ pe iku'sa’ apai.

main yau nane' ekama a'tai tanporon kon ka'pon
amu' pana ya', paka munki munu anumu'pu iya
tuna amutu pe, tutariren karimeru i'po’ konekasa'
miri awonsi'ki 1'so'pu ye' tato' panta, miripan uya
kareta amon miri awonsi'ki tanporon kon ka'pon
amu' pai'pai'ma'’pu ike. 20 “Seri seri ekonekan
nito' munua, Papa uya ayapiyontisa’ kon na'ne'
iyawiri iwesi kon pa,”™ ta'pu iya. 21 Miri kasa ri
mari, ta'porin miri awonsi'ki itau tapurisen i'ri
e kupa yau pai'pai'ma'pu iya mun ke. 22Inai ri
sane main esi tanporon iwa ri ekoruka i'se mun
ke, apune pura mun utisa' pura iye'tane makoi p#'
usentu'man pura riiyesi.

23Tye'ku'to’ pe kuruiyesi'pu Epun pon patakanin
ekorukato' pe iyesi'pu seri ton use'man nito' ton
ike munu ke, e'tane si Epun po'nan kuru nin si
ekorukato' pe iyesi seri entaino use'man nito'
ton ike ke. 24 Apune pura Kurai ewonsa' pura
iyesi Epun pon patakanin ka'pon nukoneka'pu
ipureman pata'se’ ya' i'nairon patakanin
ya'; Epun pona kuru ri nin iyepa'ka'pws, seri
pe si twusenpoika ton pe urinokon iwano'
pe Papa piya. 25 Miri pe pura Epun pona
iyepa'ka'pu e'tupi'se'na kanan pen, use'man nito'
turawasomanin nan epuru kasa Ipan Waku Kuru
Pata ya' wuipiya kaisa ri tumunu pen ni esa' pe.
26 Kurai ri nin uya e'ne' moronka nesii'no inke
ri, non e'kaa'pu si'kiri ri. E'tane si isenpoikasa’
tikin ite'’kwa tunakonomaton pe pura ri nin,
pata weyu u'matu a'tali makoi eno'ma pe tumiri
ke tuuse'ma ke. 27 Ka'pon eriku tikin ite'kwa

* 9:20 E'sotas 24:8 9:21 Ripaiti'kas 8:15 9:22 Ripaiti'kas
17:11

na'ne' kasa, miri tupo eseru aimenkato' epoton
pe, 28 miri kasa si Kurai e'turu'pu tikin ite'kwa
tu'’kan kon ka'pon ams' makooi mo'kanin pe;
miripan usenpoikato' oton iyakon ite'kwa pe,
makoi tarawasomase'na pen, e'tane epika'tin nito'
ne'sena kamoro tenupikiri te'san iwano' pe.

10

Kurai E'turu'pu Use'man Nito' Ike Pe Tikin
Ite’kwa Ri
1 Main, Mosi' winon esi waku ton tuuye'sen
a'’kwaru'pu pe ri—tuuye'ton kapisin pe iyesi. Miri
pe iyesi pi, kamoro a'’ko pe Papa apuripi'se
tuuye'san koneka iya pura iyesi waku pe, miri
ri use'man nito' ike utakonomapi'tane wuipiya
kaisari ri. 2To' konekanin pe iyesi yau, use'man
nito' ike ereuta'pu nesiino. Papa apuripinin nan
ekoruka'pu nesii'nmo tikin nan pari ri, tumakooi
ke to' nusi'tui'no pen ni. 3 E'tane nin si miri
use'man nito' esi wuipiya kaisa ri makoi pi'
emiya'pontipi'nin pe, 4 apune pura paka, warawo'
pe te'sen miri awonsi'ki kapirita muna uya makoi
mo'ka pura riiyesi ke.
5 Miri pe iyesi pi, tauyepu a'tai seri non pona,
Kurai uya ta'pu:
“Use'man nito' ike miri awonsi'ki tutusen i'se pura
iwesi'pw,
e'tane upun inkoneka'pu;
6 ijyepori'ma pura iyesi'pu
ipo'ti pe tutusen pi' miri awonsi'ki makoiku'sa'
epe'pu pe tutusen pi'.

9:28 Aisaya 53:12

7Miri a'tai ta'pa uya, ‘Moro ri e'ai’,
Papa, uye'sa’ man i'se iwe'to’ ku'se'na —

iye'menukasa’ na'ne' kasa upi' kareta amon

pil’) 9%k
ta'pu iya. 8 Ta'pu iya wapiya, “Use'man nito'
ike miri awonsi'ki tutusen, ipo'ti pe tutusen miri
awonsi'ki makoi ku'sa’ epe'pu pe tutusen i'se pura
iwesl'pu, pori' pe pura iwesi'pu ipi,” ta'pu iya
(main uya ri iye'ku'to’ pe tasa' e'tane). ® Miri a'tai,
“Moro ri e'ai’, uye'sa’ man i'se iwe'to' ku'se'na,”
ta'pu iya. Wapiyaro' use'man nito' wuaruuka'pu iya
ipikiron pata pe. 10 Miri si i'se iye'to’ wini, waku
pe nin si ekonekan nisa'nmokon, Sises Kurai pun
use'man nito' ike poro tikin nan pari ri.

11 Wui kaisari ri tanporon kon use'man nito'
turawasomanin nan e'soto'kasa’ uya tuturawasooi
kon kupw; miri ri mari akonomapitu pi', makoi
mo'kanin pen ni. 12 E'tane nin puse ri use'man
nito' tarawasomanin uya tikin ite'’kwa ri use'man
nito' makoiiwano' pe tura'pu siyaro' pe ri, miripan
nin si ereutasa’ Papa emiyats enwo'nets wini.
13 Miri si'kiri, iyenuriku si ti'ta apon pe teyaton
non koneka enupikiri, 14 apune pura tikin nan ni
use'man nito' ike ke kamoro waku pe tekonekasan
konekasa' iya waku pe inkero' pe ri.

15 Waku A'kwaru uya ri niri seri ekamasa'
upi'nokon. Ta iya wapiya:

16 “Seri seri to' pokon pe ekonekato'
miri tapo, ta Itepuru uya.
Main uiwano' emaika uya to' ewan ya',

* 10:7 Eren 40:6-8 (LXX) 10:11 E'sotas 29:38 10:12 Eren
110:1

to' usenuminkato' pi' imenuka uya.”f
17Miripan piriks iya:
“To' makooi miri awonsi'ki main uya tato' awiri
pura to' nukupunu
kups uya pen uyenu yau,”+
ta iya. 18 Seri ton pi' si usentu'man nisa' pi', makoi
ku'sa’ pi' use'man nito' pura ri iyesi miri.

A'ko Pe Papa Piya' Uye'nipai'nokon

19 Miri pe iyesi pi', utonpa ton, ewon ni'nokon
Ipan Waka Kuru Pata ya' tukai' uyenu Kkon
yau eninokon pi' Sises muna wini, 20 emenna’
miri awonsi'ki nurinan uye'ma kon uta'kokasa'
pi' iwapu awiri, ipun ni si, 21 eke si use'man
nito' turawasomanin esi pi' Papa iwu' esa'
pe, 22 uyenipaimokon si a'ko pe Papa piya'
waku pe itewan, apurito’' esa’ pe uyewan kon
yau, liyepai'pai'masa’ ukorukanin kon pe iri
ku'nin nu'pu pe usi'tun nito' apai miri awonsi'ki
upun kon iyekorukasa' pe esukenan tuna Ke.
23Uta'sinpai'nokon pana’' pe e'’ku'nito' unekamanu
kon pi', apune pura isauro'sa’ ri esi tuusauroku'pu
awiron pe ri. 24 Miri awonsi'ki utonpa kon pi'
tuusenuminkasen pe e'nipainokon to' pori'manin
pe tuwusinunkasen pe miri awonsi'’ki waku
ku'nin pe to' e'to’ pe. 25 Amurapi'nito’ eseru
nonkapainokon pura, turon kon nunonkayai'ne'
kasa, e'tane utonpa kon pori'mapi'painokon —
miyari pari apane pura Iweyu e'seporo enkapu
auya'nokon pi'.

T 10:16 Iseremaya 31:33 i 10:17 Iseremaya 31:34 10:22
Ripaiti'kas 8:30; Isi'kiyeru 36:25

26 Ipi' ri te'ku'se umakoitan pi' uko'man ni
yau i'mairon anuenkaps tupo, miri rupi makoi
iwano' pe use'man nito' e'’ku'sa’ pura iyesi miri,
27 e'tane enari'nun nito' riken eseru aimenkato'
e'seporo pi', isi ri apo’, Papa eyaton non po'ti
ton. 28 Iny' ri Mosi' winon main awiron pen
wipita'pe usentu'man pura ri ipi', asaron kon
miri pe pura osoraswawon kon uya tunene'pu
kon iri kupu iya ekamasa' pi'. 29 ¥'ri kaisa ri
ken si ka'pon kota'mato’ pe iyesi, Papa Mumu
wasa'pinin ti'ta ke, sepan pe ri tukonekanin pe
te'sen ekonekan nito' munu ku'nin, miri awonsi'ki
waku nonkasa' Iyakwars uya sapemanin nu'pu
tukai', mi'tuyateu? 30 I'tu'nokon seri tawon
nu'pu, “Uri ri e'manin; uri uya ina'po,”S miri
awonsi'’ki kanan, “Itepuru uya temunki amwu'
eseru aimenka.”” 31 Isi pe ri iyesi Papa nurinan

ena' uta'mo'kan. .
321yenu kon yau nesii iweyu anunsa' auya'nokon

a'taino ru'py, merunti pe iye'soto'’ka’pu kon eke

ri saman usi'tun nito' annawiri ri. 33 Turon ni
a'tal annau ri asapemapita pu kon miri awonsi'ki

isi pe ri ikota'ma'pua kon; turon ni a'tai kamoro
miri kasa tuku'san pokon pe ri iye'soto'pita'pu kon.
34Kamoro pariki'si tau te'san pi' iusentu'mapitu'pu
kon, iimamin kon ni mo'kasa’ e'tane pori' pe ri
iwesi'pu kon, apune pura i'tu auya'nokon ke waku
parimiri awonsi'kiinke tsuko'mansen iiwano' kon
esipi'.

35 Miri pi' iyenu kon vyau iwe'to'’ kon

10:27 Aisaya 26:11 (LXX) 10:28 Isu'taronomi 17:6; 19:15

10:29 E'sotas 24:8 § 10:30 Isu'taronomi 32:35 * 10:30

kuseno'matuu; eke pe iyepe'pu kon eporo
auyanokon miri. 36 Sa'man annawiri ri iutito'
kon pe iyesi te'nonkai' pura, Papa e'to’ i'se ku'sa’
auyanokon a'tai, isauroku'pu ru'pu iye'ku'to’ pe
eporo kon pa. 37 Apune pura seri pe iwane ri,
“Tuuye'sen uye'ni pi' man, emennu'pu iyepu pen.
38 E'tane ipokena' e' pe te'sen uko'mamu miri
apurito' wini.
Tesi'pu ya' iyenna'posa’ yau,
pori' pe ipi' esi pen miri,”f
tasa' iya. 39 E'tane urinokon kamoro to' kasa
tenna'posan pen miri awonsi'ki teuma'tasan
pen, e'tane kamoro apurinin nan miri awonsi'ki
tepika'tisan iye'ton pe te'san.

11

Apurito' Iwini

1 Seri si apurito’' esi miri i'nai ri iyesi tato'
e'ku'nito’ pi' miri awonsi'ki moro kuru iyesi tato’
entane pura ri. 2Seri pi' penaro' kon apuripitu'pu
miri.

3 Apurito' wini ito'kanukas tanporo non
ekonekapu Papa maimu ke, tensen pe namne'
ekoneka'pu tensen pen apai. 4 Apurito' wini Eperu
uya waku tuuse'mato’ turu'pu Papa ena' waku
Keen nuturunu entaino. Apurito’ wini apuripitu'pu
ipokena' e' pe te'sen tukai', Papa usauro'sa’ a'tai
waku pe inturans ton pi'. Miri awonsi'ki apurito'
wini isauroks ri, teri'sa’ ri e'tane.

Jr 10:38 Apa'ka'2:3-4(LXX) 11:3 Iseneses1:1; Eren 33:6,9; Isaan
1:3 11:4 Iseneses 4:3-10

> Apurito' wini Iino' enuku'pu seri yau uko'man
nito' apai, eri'nito’ i'tu tuuya namai'’; iye'seporo
pura ri iyesi'ps, apune pura Papa uya anumu'ps.
Apune pura itanumu rawiri, apuripita'pu pori' pe
Papa ku'nin tukai'. 6 Apurito' pura iye'tane pori'
pe Papa kupu auya pura iyesi, apune pura ina' ri
ipiya' tuuye'sen uya apurito' pe kuru iyesi moro
iyesi tukai', miri awonsi'ki imai ri tawarinpanin
nan e'ma iya tukai'.

7 Apurito' wini Nowa esi'pw, tupanama a'tai
tuusensen pen ni pi', Papa nama tuuya pi' a' kaa'pu
iya tamutu pokon pe tepika'tito’ yau. Iko'manto’
wini apurito’ yau non pon kon eno'ma'pu iya,
e'tane Papa uya tanumua kuu'pu iya ipokena' pe
e'nito’ ansnnin pe apurito' iya wini.

8 Apurito' wini Epura'an, tuki'masa’' a'tai tuutito'
pe pata tupata'se’ pe ituton ya', uya apuri'pu
miripan uti'ps, miri ya' uti tukai' i'tui'ma pura
ri. 9 Apurito' wini tupata oton koneka'pu iya us-
auro'nisa’ re'pu ipi' nono yau, ka'kuran pe riinnon
ni pata yau; ta'porin tau iko'manpita'py, Aisi' miri
awonsi'ki Seko' pokon ni niri uko'mamu'ps miri
kasa, miri ri mari usauro'nisa’' ru'pu ipi' eponin
nan ipokon pe, 10 apune pura eke pata, tapon
kenan, Papa nukoneka'pu miri awonsi'ki inami'pu
enupikiri tesi kon wenai.

11 Apurito' wini Epura'an, ipan pe kiiyi' pe kuru
ri iyenasa' e'tane—miri awonsi'ki Sera ri kanan
e'tane umu'tan poken pura ri—to' ri umu'ta'pu,
apune pura tuusauroks'pu awiri Papa esi tukai'

11:5 Iseneses 5:21-24 (LXX) 11:7 Iseneses 6:13-22 11:8
Iseneses 12:1-5 11:9 Iseneses 35:27

apuri iya wenai. 12 Miri kasa si puse ri tikin nan
ni ka'pon apai, iyeri'sa’ pe ri te'sen apai ri, tu'ke ri
ipayan ton e'seporo'ps miri, itu'’kanoro i'tu poken
pura ri, siriki ams' ka' awon kon miri awonsi'ki
wi'si' parau e'pi pon kasa ri.

13 Tanporo pusamoro ka'pon ams' uko'mamu
ri esi'pu apurito' wini tuuma'ta kon a'tai ri. Us-
auro'nisa’ ipi' ru'pu eporo’'pu to' uya pen ni; to' uya
riken ene'pu innonsi'ki miripan ereutanuks'pu to'
uya. To' uya ekama'pu seri non esi tupata kon pe
pura tukai'. 14 Ka'pon amu' miri tawon nan esi
tupata kon kuru enupikiri te'san pe. 15 Tunniminu
kon tupata kon pi' to' usenuminka yau, to' ri
enna'po'pu nesiino. 16 E'tane ru'ku, waku kuru
pata, Epun pon enupikiri to' esi. Miri pe iyesi pi,
Papa ipiyita pen ni, to' e'to’ itese' pi' ta a'tal tupi/,
apune pura to' pata konekasa' tuuya pi'.

17 Apurito' wini Epura'an, Papa uya ti'tupitu a'tai,
uya Aisi' tura'pu tuuse'mato’ ike pe. Kuri ri Si
usauro'nisa’ ru'pa eponin nu'pu esi'pu tikin nan
niken tumu ke use'man pi', 18 Papa uya ri, “Aisi'
wini usauro'nisa’ kon ipi' apayan ton uyepu miri,”™
tasa' e'tane. 19 Epura'an uya i'tu Papa uya ri Aisi'
i'mu'sa’ka ima'tato’ apai tukai', Papa uya ri si Aisi'
I'mu'sa’ka'pu iyeriku'pu apai kasa ri si.

20 Apurito' wini Aisi' uya Seko' miri awonsi'kiI'sa
puarema'pu miri enta' to' uko'manto’ pi'.

21 Apurito' wini Seko' uya terika a'tai Isose'
munki ams' purema’ps to' kaisa ri, miripan

11:12 Iseneses 15:5; 22:17; 32:12 11:13 Iseneses 23:4;
1 Kuerono'kurus 29:15; Eren 39:12 11:17 Iseneses 22:1-14

e'tunkasa' tuteke'semu putu pona uya Papa
apuripita'ps.

22 Apurito' wini Isose', a'’ko pe tuweyu esi pt,
isauroke'pu Esuwers amu' utito' pi' Isi' apal miri
awonsi'ki tuyi'pu ru'pu ato’ pe to' uya ta'kirinokon
to' auro'ka'pu iya.

23 Apurito' wini Mosi' sanon uya onamu'pu
osorawau kapui iyentu'pu awonsi'ki, apune pura
waku pe ru'kwi iyesi ene'pu to' uya, miripan kon
esi'puw kin maimu pi' to' enari'numu pura ri.

24 Apurito' wini Mosi' esi'ps, tuusemo'kasa’ a'tai,
Peero ensi mure ta i'se pura tupi'. 25 Papa munki
amu' pokon pe tukota'mato’ pe iye'kuu'ps, makoi
eseru yau pori' pe tuuko'mamu namai' aka'ne' pe
ri. 26 Kurai pikiri sapeman nito' esi epe'kena’ pe
Isi" pon mamin entai tukai' i'tu twuya ke, apune
pura tepe'pu inepopai tesi pi'. 27 Apurito' wini Isi'
nimi'puiya, kin sakorooi pi' te'namai' pura; sa'man
annau ri apune pura tausensen pen ensa' tuuya
pi'. 28 Apurito' wini To' Epoi Itito' pi' enta'nan nito'
tipiyaruka'pu iya. Miri a'tai, mun pai'pai'mato’
pe mura'ta wakapuri pona to' uya ikuu'pu iya,
wapiya iyentusa' ma'tana'nin uya wapiya iyen-
tusa' Esuwers amu' mure ma'tanuka namai'.

29 Apurito' wini Esuweru amu' uya Isuweyu Pa-
rau ni'’kwiri'neke'ps a'mun non poro utin kasa ri;
miri Kups i'se Isi' pon kon e'tane, to' aputa'ps.

30 Apurito' wini Iseri'ko wekupiri uta'mo'ka'ps,
7 kaisa ri wul iwoi Esuwerus amu' utipitu'pu

11:21 Iseneses 47:31 (LXX); 48:1-20 11:22 Iseneses 50:24-25;
E'sotas 13:19 11:23 E'sotas 2:2; 1:22 11:24 E'sotas 2:10-12
11:28 E'sotas 12:21-30 11:29 E'sotas 14:21-31

e'sora'mai'ma tupo.

31 Apurito' wini Reyapu, purata pikiri teku-
masen, wini pura iyesi'ps, main awiron kon pen
pokon pe, apune pura, ama'ai non ense itisa' kon
ereutanu'sa’ iya pi'.

32 ¥'ri ta uya miri enta’? Uweyu pura man,
Kitiyan pi, Para' pi', Sansun pi', Ise'ta pi, Tepi'
pi’, Sanweru pi, miri awonsi'ki pu'kena' amu'
pi' usauroka weyu, 33 apurito’ wini esa' wanni
pe te'sen pata ton mo'kapinin nu'san, isi'kaisa
ri ekamura te'san turawasomapinin nu'san, us-
auro'nisa’ ru'pu ipi' epopi'nin nu'san; rayan ams'
muta a'kopi'nin nu'san, 34 apo' ini'panu'pi'nin
nu'san, supara yi apai iyainunsa' kon; i'si'mura
to' e'to’ enapi'sa’ ra'san merunti pe; pana pe
to' enapitu'pu to' usewa'noma a'tai, miripan kon
enapita'pe innon kon soisaal amu' entai kuru.
35 Uri'sami'si amu' uya iyeri'sa’ kon tutonpa kon
e'mu'sa'’kasa’ epopitu'pu. Turon kon Kkota'ma'pu
ipan pe tunonka kon i'se pura to' esi pi,, waku
te'mu'sa'’kato’ kon epoto’ pe twuya'nokon te'san
terika kon tupo. 36 Turon kon uya tupatakapitu
kon moronka'pu tari'po'pite kon, turon kon au-
ronpitu'pu pariki'si ta' to' tupitu'pu to' uya. 37 To'
wini'pu ti' ke; to' sara'mo'pu saka ke a'sa'muyai;
supara ke to' wini'pa. To' upinimu'pu karimeru
miri awonsi'ki kapirita pi'pi ipon pe, entu'ma’,

11:30 Isa'suwa 6:12-21 11:31 Isa'suwa 2:1-21; 6:22-25

ikota'masa' pe ene' pe miri awonsi'ki iri pe ri
iku'sa’' pe— 38 non esi'pu waku pe pura ri to' pona.
To' usari'pu te'ma ke pura ri rimono'ta awiri, wu'
poro'ne ri, ti' euta nau'ne ri miri awonsi'ki non
euta nau'ne ri.

39 Tanporo pusamoro apuripita’pu to' uya
apurito' pikiri, e'tane inu' uya ri ipi' usauro'nisa’
ru'pu eporo'pu pen ni. 40 Papa uya miri entaino
kuru waku konekasa' uiwano' kon pe, urinokon
pokon pe riken to' ekonekasa' e'to’ pe waku pe.

12

Papa Uya Tumunki Amu' Koneka Main Awiron
Kon Pe

1 Miri pe si iyesi pi', tu'ke kuru ri kamoro
iye'’kupu tunene'ps kon ekamanin nan esi pi
uwoi'nokon, eno'mapainokon tanporon ni
uko'manuka kon pi' na'ne' miri awonsi'ki makoi
upi'nokon ita'sisa’ na'ne' sa'man pe ri, miri
awonsi'ki eka'tun nipainokon ikups uya kuru
tai'ma eka'tun nito' iyawiri pe iye'ma'kumasa’
na'ne' awiri. 2 Sises pi' uyenu kon tutuse
e'nipai'nokon, apurito' piya'tinin nu'ps miri
awonsi'ki waku pe ikonekanin nu'puy, pori' pe te'to’
esi pi' turau kurusu' moronkanin nu'pu, ipiyi'nito’
tunamai' pura ri, miri awonsi'ki si Papa apon
enwo'neta wini iyereuta'pu. 3 Seri moronka'pu
iya pi' tewa'noma tane tumakooikena' nan ka'pon
amu' uya pi' isenuminkati', iuseta'’ka kon namai’
miri awonsi'ki iyewan kon mo'ka auya'nokon
namai'.

11:37 2 Kurono'kuruas 24:21

4 Makoi ya' iusewa'noma kon e'suranma yau,
imuna kon enno'ka'sa’ auyanokon pura man.
5 Miri awonsi'ki main, “Umunki ams',” tawon
pu'tika'nu'sa’ auya'nokon ipori'mapi'nin kon pe
te'sen:

“Mooi, usennakan pe Itepuru uya main awiron pe
ikonekato' ka'kupui,
iyewan ku'mo'kai iyeseremeku iya a'tai,
6 apune pura Itepuru kuri ri tuninunkanu ton
konekanin main awiron kon pe,
miri awonsi'ki tanporon kon tumu pe
tunanemuns ton kota'ma iya,”*

tawon. _ .
7 Sa'man imoronkati'’ main awiron kon pe

ikoneka kon pe; Papa uya enpoika tumunki pe
iwe'to' kon pe. Inu' moro mure esi'pu ikuipunu
nukonekanu pen main awiri iye'to’ pe? 8 Main
awiron pe tukonekasan pe pura iwesi kon yau
(turon kon koneka koro'tau main awiron pe),
purau pe rinin iwesi kon miri, imairon kon imunki
pe iwesi kon pen ni. 9 Tukuipunu kenan kon
urinokon main awiron pe ukonekanin kon, miri
pi' nin sito' namanin nan uri'nokon. Miri entai nin
si, Epun pon Kuipunu wanni ena' e'tun nito' pe iyesi
miri awonsi'ki uko'man nito' pe! 10 Ukuipunu kon
uya main awiron kon pe ukoneka kon aka'nero’
pe ri, waku pe tupona'nokon te'sen awiri; e'tane
Papa uya main awiron pe ukoneka kon waku pe
uku'nin kon pe, waku pe iye'to’ yau ipokon pe
e'nito’ pe. 11 Main awiron pe e'nito' pe konekan
a'tai waku pe pona wanni iyesi pen ni, e'tane e'ne’
pe ri. E'tane ri emennu'pu ipokena' awiri te'sen

12:6 Isopu5:17 * 12:6 Ipu'ketu 3:11-12 (LXX)

pe e'nito’, miri awonsi'ki tuusewankamai' pura
e'nito’ aku'pi'nuka iya kamoro iwini isenupasa’
kon iwano' pe.

12 Miri pe iyesi pi', kukuku pe te'sen iyemekon
kon miri awonsi'ki i'si'mun iyese'mu kon
imeruntitanu'ti'. 13 “Isi'kaisa ri a'ta kon e'ma
ikonekati',”t ise'mesa’ pe te'sen utakonomapitu
namai', e'tane isepi'tito’ pe.

Panaman Papa Nurunpanin Pe E'ni Namai'

14 Twyusi'tui' iko'manti' tausewankamai' pura
tanporon kon ka'pon amw' pokon pe miri
awonsi'’ki wakue pe te'san pe; waku pe te'san
pe pura esii'ma, ing' yan uya Itepuru ene pura
iyesi. 15 Tense e'ti' inu' uya ri wakua nonkasa' Papa
uya puremeks namai', miri awonsi'ki ime' mi' ri
kusa'tanin ekamun ku'ton miri awonsi'ki tu'kan
kon ma'tanu'ton pe. 16 Enti' inu' ri esi namai'
tekumasen pe, miri pe pura Papa i'tunin pe pura
I'sa kasa, tikin ite'’kwa ri tenta'nato' epe' pe irui pe
tesi neporonu kuru karapo'pomanin kasa. 17 Miri
pata’pa pe, mi'tuyatui'ne' kasa, seri si tupuremato’
eporo i'se 1ye31 a'tai, inurunpa’ pu si. Inkuu'pu
ra'pa enna'’po poken pura iyesi'pw, twukaranse
tupuremato’ warinpa tane iya ri.%

18 Wu' piya' iuye'sa’ kon pen ta'pi'sen miri
awonsi'’ki apo' nupo'ting; ewarupi ya', ipan
ewarupi miri awonsi'ki pana'pan a'setun;
19 turonpi' uturunto' ya', miri pe pura main

12:12 Aisaya 35:3 T 1213 Ipu'ketu 4:26 (LXX) 12:15

usetato' ya', etanin nan e'to’ miyari inetapai pura
ya', 20 apune pura tapiyo'masa’ kon ipi' moronka
tuuyanokon poken pura iyesi pi: “O' uya ri ww'
a'pi'sa’ pe iyesi yau, ti' ke iwito' pe iyesi,”§ tawon.
21 Nari'pa' ri iyesi'pu, Mosi' uya, “Etuipitu utititima
pi' man,”” ta'pa miri pi'.

22E'tane Sayan Wupu pona iuye'sa’ kon, Epun pe
te'sen Surusiran pona, nurinan Papa pata'se'
eke kuru ya'. Tu'kan kon, tu'’kan kon inseru
amu' pori' pe iyamurasa' kon piya' iuye'sa’ kon,
23 jyimurewato' ton imunki amu' so'sii ta', itese'
iye'menukapi'sa’ kon Epun po. Papa piya' iuye'sa’
kon, tanporon kon eseru aimenkanin piya),
ipokena' kon nu'san a'’kwaru'pu ton ekonekasa'
waku pe piya', 24 Sises emenna' ekonekan nito'
tuneporo'pu tunin piya', mun pai'pai'masa’ waku
pe pari imaimu tuusauro'sen Eperas munu entai.

25 Enti' kuri tuusauro'sen nurunpa auyanokon
namai'. To' ainumu poken pura iye'sa’ yau, kuri
non po tupanamanin kon tunurunpai’, miri o'koi’
pe' e'ninmokon upanamanin kon Epun poi piyapai
era'tin nisanokon yau? 26 Miri a'tai, imaimu uya
non i'ki'ma'ps, e'tane si seri pe isauro'sa’ ikupu
tuuya pi', “Seri riken pe non niken i'’ki'ma uya pen,
e'tane ka' riniri,”T tasa’ iya. 27 Main ton, “Seririken
pe,” nikayai'me' uya ekama twusi'’ki'masen pe
te'sen ama—ika'sa’ ton pe te'sen—tuusi'’ki'masen
ton pen nin si e'to’ pe moro.

28 Miri pe iyesi pi, tesa’ ke e'mnito' yau
tuusi'’ki'masen pen eporo pi', tenki tapai'nokon,
miri awonsi'ki Papa apuripi'pai'nokon
ipori'manin pe inama miri awonsi'ki eke pe i'tuto’
wini, 29 apune pura, “Papa, itese' pi' e'nito’ esi
ma'tanu'nin apo' pe ri,”} tasa' iya.

13

Iu'matw Pe Panaman Nito'

1 Tuusinunkai' e'ti' isitonpa pe. 2 Kipu'tika'tuu
ka'kuran amus' ereutans'to’ pi', miri ku'nin
nan teron kon ka'pon ams' uya insera amw'
ereutanuku'ps miri i'tui'ma pura. 3 Pariki'si ta'
a'sisa’ kon tuku'se iyenu kon yau, to' pokon pe ri
a'sisa’ pe iwesi kon pe te'ku'se, miri awonsi'ki
kamoro isi pe tukota'masan, imiri'nokon ni
ekota'ma pe.

4 Tanporon kon emari'man nito' namai, miri
awonsi'ki iyemari'masa’ kon nesii tumaimu ru'pu
kon awiri, apune pura temari'masa’ e'tane iyeku-
masa' ru'pu miri awonsi'ki tanporo tekumasan
eseru aimenkato' oton Papa uya pi'. 5> Purata we-
nai tuuta'’kwarukai' pura iko'manti', iyenau'nokon
na'ne' pi' ri tepori'mai’ e'ti', apune pura Papa uya,
“Inimi uya pura kuru iyesi;

inonka uya pura kuru iyesi,
tasa'. ¢ Uyenu kon yau si esii'ma ta seri,
“Itepuru esi upika'tinin pe; enari'numu pura ri
iyesi.

%k

I'ri pe ken ka'pon uya ukupu?”T
ta'nokon.

7 tyepuru kon amu' iku'ti' iyenu kon yau,
Papa Maimu ekamanin nws'san ipinokon. To'
uko'mamu'pu otori'pi pi' isenuminkati', to' uya
apurito' ipatakapi'ti'. 8 Sises Kurai kuri ri, Kuri ri ri
ko'mamiyau iye'sa’ ru'ps, miri awonsi'ki seri pe,
miri awonsi'ki inkero' ri.

9 Ti'tui' pura ri ti'tupi'sen pen ni enupan nito'
ayano'matinin. Waku pe ri iyesi uyewan kon
umeruntitato’ pe waka nonkasa' ke, kiyari ri
pi' teseru ke e'nito’ wini pen, ipi' tenta'nasan
pika'tinin pen ni. 10 Moro use'man nito' apon
esi ipoi kamoro ta'porin tau te'turawasomasan
entanato' itau pen ni.

11Use'man nito' turawasomanin nan epuru uya
0' munu ru'pw ari Ipan Waks Kuru Pata ya' makoi
ku'sa' epe'pu pe tutusen, e'tane nin ipun nu'pu
po'ti inni ri puroroi apai. 12 Miri kasa ri mari,
Sises ekota'ma'pu e'ne’' pe eke kuru pata mura'taai
puroroi entau, waku pe tumunki amu' ekonekato'
pe tumunua wini. 13 Utinpai'nokon ipiya' inni pata
apai, ipiyi'na'nin pe te'sen moronkai'. 14 Apune
pura seri yau inke tuuko'mansen eke upata kon
pura iyesi, e'tane tuuye'ton eke pata enupikiri
e'ninokon seri.

15 Miri pe iyesi pi', Sises poro miyari ri Papa
ena'’ use'man pe apuripi'paimokon —muta
turawasooi wini itese' pi' tusauro'sen. 16 Waku
ku'to' auyamnokon miri awonsi'ki itonpa kon
pokon pe te'repai' iwe'to’ kon ku'pu'tika'nu'tuu,

T 13:6 Eren 118:6-7 (LXX) 13:11 Ripaiti'kas 16:27

seri waral use'man nito' esi Papa pori'manin
pe. 17 Iyepuru kon amus' maimu awiri e'ti’, to'
pana'’pano o'no te'tuse e'ti'. Apa'sima kon pi' to'
esi, tuusekama ton kon pe Papa pana ya'. To'
maimu awiri e'ti' to' turawasooi e'to’ pe pori' pe
e'nito' pe, e'tape'ne’ pe pura, miri uya ipika'ti kon
pura iyesi.

18 Ina pona ipuremati'. Ina uya i'tu ina ewan
esi waku pe, ekamun ku'sa' ina uya pura miri
awonsi'ki tanporon yau ri wakua pe tunamasan pe
iko'manpaino kon pe. 19 fyekama'po uya 'nokon
kuru iwipurema kon pa, ipiya'nokon enna'poto’ pe
inke pura.

20 Tiwi Papa tuusewankamai' pura e'nito' esa’,
siyaro' pe ekonekan nito' munu poro iyeri'sa’
uyepuru kon Sises i'mu'sa'’kanin nu'pw, kuri ri eke
kuru karimeru amu' Pa'simanin, 21 irepai'nokon
tanporon waku ton ke i'se iye'to’ kups kon pa,
miri awonsi'ki tiwi uyaunokon naturawasomai
tupori'manin pe te'sen, Sises Kurai poro, itiwano'
pe eke pe iku'to’ nesii, inke ri, inke ri. Amen.

22 Utonpa ton, ipan pe iyekama'po uya nokon
apanamato' kon uya eta kon pa, apune pura to'’ken
nu'kwi ri kareta menukasa' uya iyenanokon.

23T'tu auya'nokon i'se e'ai' utonpa ton Temu'ti si
nonkasa' man. Seri pe iwa iye'sa’ yau, iya'kiri uti
miri iyensenokon.

24 Miyari ka'ti' iyepuru kon amu' pi' miri
awonsi'ki tanporo Papa munki ams' pi'. Kamoro
I'tari winon kon miyari nikayan ipinokon.

25 Waku nonkasa' nesii ipiyau'nokon.

